
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

            2019 թվականի ______________ -ի   N -  Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ, ԱՐԱՐԱՏԻ ԵՎ  ԳԵՂԱՐՔՈՒՆԻՔԻ ՄԱՐԶՊԵՏԱՐԱՆՆԵՐԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
 «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան`  կառավարությունը  որոշում է.
1. Հայաստանի Հանրապետության համայնքներին 2018 թվականի պետական բյուջեով արդեն իսկ նախատեսված սուբվենցիաներից բացի այլ սուբվենցիաներ տրամադրելու նպատակով Հայաստանի Հանրապետության մարզպետարաններին 2019 թվականին հատկացնել 15,002.3 հազար դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին՝ բյուջետային ծախսերի տնտեսագիտական դասակարգման «Կապիտալ սուբվենցիաներ համայնքներին» հոդվածով, այդ թվում՝

1) Հայաստանի Հանրապետության Արագածոտնի մարզպետարանին՝ 7,248.1 հազար դրամ` համաձայն N 1 հավելվածի 
2), Հայաստանի Հանրապետության Արարատի մարզպետարանին՝ 4,507.2 հազար դրամ` համաձայն N 2 հավելվածի,

3) Հայաստանի Հանրապետության Գեղարքունիքի մարզպետարանին՝ 3,247.0 հազար դրամ` համաձայն N 3 հավելվածի,
2. Սույն որոշման 1-ին կետում նշված ֆինանսական միջոցները Հայաստանի Հանրապետության համայնքներին տրամադրվում են համապատասխան մարզպետարանի և համայնքի միջև կնքված սուբվենցիայի տրամադրման մասին պայմանագրի հիման վրա՝ հիմք ընդունելով տվյալ ապրանքների, աշխատանքների և ծառայությունների ձեռքբերման նպատակով համայնքի և ընտրված մասնակցի հետ կնքված գնման պայմանագրի շրջանակում մարզպետարան ներկայացված Հայաստանի Հանրապետության օրենսդրությամբ նախատեսված ծախսը հիմնավորող փաստաթղթերը։ Ընդ որում ձեռքբերված ապրանքների, աշխատանքների և ծառայությունների դիմաց Հայաստանի Հանրապետության պետական բյուջեից համայնքին վճարումը իրականացվում է ծախսը հիմնավորող փաստաթղթերի հիման վրա, պայմանագրով սահմանված գումարի այն տոկոսային հարաբերակցությամբ, ինչ տոկոսային հարաբերակցությամբ, որ նշված է սուբվենցիայի պայմանագրում:
       3. Հայաստանի Հանրապետության 2019 թվականի պետական բյուջեում վերաբաշխում և լրացում, Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման N 1,3,4, 5,11 և  N11.1 հավելվածներում կատարել փոփոխություններ և լրացումներ`  համաձայն NN 4,5,6,7,8 և 9  հավելվածների: 
     4. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածի N 7 աղյուսակի և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման N5 հավելվածի N6 աղյուսակի վերնագրում «Երևան համայնքին» բառերը փոխարինել «ՀՀ համայնքներին» բառերով:
        5․ ՀՀ Գեղարքունիքի մարզի Լճաշեն համայնքի «Մանչուկ» մանկապարտեզի բակի բարեկարգում և խաղամիջոցների տեղադրում» ծրագրի շրջանակներում կնքված պայմանագրում կատարվող փոփոխություների նկատմամբ չեն կիրառվում Հայաստանի Հանրապետության կառավարության 2017 թվականի N 526-Ն որոշմամբ հաստատված գնումների գործընթացի կազմակերպման կարգի 56-րդ կետի 4-րդ ենթակետի դրույթները։ 

     6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ, ԱՐԱՐԱՏԻ ԵՎ  ԳԵՂԱՐՔՈՒՆԻՔԻ ՄԱՐԶՊԵՏԱՐԱՆՆԵՐԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
1. Անհրաժեշտությունը

Նախագծի ընդունումը պայմանավորված է ՀՀ կառավարության 2006 թվականի  նոյեմբերի 16-ի «ՀՀ պետական բյուջեից համայնքներին սուբվենցիաների տրամադրման կարգը հաստատելու մասին» թիվ 1708-ն որոշման 4.5-րդ կետի դրույթների համաձայն` Հայաստանի Հանրապետության 2018 թվականի պետական բյուջեով արդեն իսկ նախատեսված սուբվենցիաներից բացի այլ սուբվենցիաներ ստանալու նպատակով Հայաստանի Հանրապետության համայնքներից ստացված  և միջգերատեսչական հանձնաժողովի կողմից հաստատված տնտեսական և սոցիալական ենթակառուցվածքների զարգացմանն ուղղված ծրագրերի  համաֆինանսավորման անհրաժեշտությամբ։
2. Ընթացիկ իրավիճակը և խնդիրները
     Հայաստանի Հանրապետության կառավարության 2018 թվականի  սեպտեմբերի           27-ի N 1127-Ն, 2018 թվականի  նոյեմբերի 1-ի N 1211-Ն, 2018 թվականի  նոյեմբերի 22-ի                  N1323-Ն և 2018 թվականի դեկտեմբերի 20-ի N 1492-Ն որոշումներով ՀՀ Արագածոտնի մարզի Մաստարա, Կարբի, Նոր Ամանոս, ՀՀ Արարատի մարզի Գինեվետ  և ՀՀ Գեղարքունիքի մարզի Գավառ և Լճաշեն համայնքներին պետք է հատկացվեր որոշումներով սահմանված ՀՀ պետական բյուջեից համաֆինանասավորման գումարները։  Սակայն հաշվի առնելով այն փաստը, որ ծրագրերն ուշ էին սկսվել  և 2018 թվականին տարեվերջին չէին ավարտվելու, ուստի ՀՀ կառավարության  2018 թվականի դեկտեմբերի 20-ի թիվ 1506-Ն և դեկտեմբերի 27-ի թիվ 1548-Ա որոշումներով թույլատրվել է համապատասխան մարզպետարաններին  հավելվածում նշված աշխատանքների գծով համայնքների հետ կնքված սուբվենցիայի տրամադրման մասին պայմանագրերում կատարել փոփոխություններ՝ պայմանագրերի գործողության ժամկետ սահմանելով մինչև 2019 թվականի հունիսի 1-ը՝  բացառությամբ ՀՀ Գեղարքունիքի մարզի Լճաշեն համայնքի ծրագրի: Լճաշեն համայնքի  «Մանչուկ» մանկապարտեզի բակի բարեկարգում և խաղամիջոցների տեղադրում» ծրագրով նախատեսված  բոլոր աշխատանքները կատարվել էին  մինչև 2018 թվականի դեկտեմբեր ամիսը, բացառությամբ ասֆալտապատման աշխատանքները, որի համար սկսվել էին կլիմայական ոչ բարենպաստ պայմաններ։ Համայնքի և կապալառուի միջև կնքվել է համաձայնագիր, որով ասֆալտապատման աշխատանքերը տեղափոխվել են 2019 թվականի գարուն, սակայն այդ մասին չի տեղեկացվել նախարարությանը /համաձայնագրի և Լճաշեն համայնքի ղեկավարի համապատասխան գրության պատճենները կցվում են/։ Այժմ ասֆալտապատման աշխատանքները ավարտվել են և 15․07․2019թ․ այն շահագործման է հանձնվել և անհրաժեշտություն է առաջանում մնացած գումարի վճարման ։  Այդ կապակցությամբ առաջարկվում է բացառության կարգով Լճաշեն համայնքի   «Մանչուկ» մանկապարտեզի բակի բարեկարգում և խաղամիջոցների տեղադրում» ծրագրի նկատմամբ չկիրառել ՀՀ կառավարության 2017 թվականի թիվ 526-Ն որոշման դրույթները։  
Վերոհիշյալ ծրագրերի մասով հատկացված գումարները 2018 թվականի բյուջետային տարվա վերջում վերադարձել են ՀՀ պետական բյուջե, և ոչ ամբողջական գումարներն են տրամադրվել։ Այժմ նշված ծրագրերն ավարտվել են, համայնքները կատարել են իրենց ֆինանսական պարտավորությունները, սակայն ՀՀ պետական  բյուջեի համաֆինանսավորումը հնարավոր չէ կատարել։

3. Կարգավորման նպատակը
Որոշման նախագծով նախատեսվում է 2018 թվականի սկսված և արդեն իսկ ավարտված ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի 6 ծրագրերի նկատմամբ կատարել պետական պարտավորվածությունը՝ ՀՀ պետական բյուջեից համաֆինանսավորման միջոցների հատկացումներով: 

    4. Նախագծի մշակման գործընթացում ներգրավված ինստիտուտները և անձիք
      Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
      5. Ակնկալվող արդյունքը
     ՀՀ համայնքների տնտեսական և սոցիալական ենթակառուցվածքների զարգացման ապահովում:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
      «Կառավարության 2018 թվականի դեկտեմբերի 27-ի N1515-Ն որոշման մեջ  լրացումներ կատարելու և Հայաստանի Հանրապետության Արագածոտնի, Արարատի և Գեղարքունիքի  մարզպետարաններին գումար հատկացնելու մասին» Կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

ՏԵՂԵԿԱՆՔ

       Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

	      «Կառավարության 2018 թվականի դեկտեմբերի 27-ի N1515-Ն որոշման մեջ  լրացումներ կատարելու և Հայաստանի Հանրապետության Արագածոտնի, Արարատի և Գեղարքունիքի  մարզպետարաններին գումար հատկացնելու մասին» Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում նախատեսվում է 15,002.3 դրամ  ՀՀ դրամի նվազեցում պահուստային ֆոնդից: 



